
ᐊᖓᔪᖅᑳᒻᒪᕆᖕᒧᑦ ᓇᐃᓈᖅᓯᒪᔪᖅ Hᐋᒻᒪᓚᒃᑯᖓᓂ ᐊᐅᓱᐃᑦᑐᖅ 

 ᐃᒥᕐᒧᑦ ᐊᔪᙱᔾᔪᑎ # 3BM-GRI 1520. 

 

ᓄᓇᖓ ᐊᐅᓱᐃᑦᑐᖅ ᐃᓂᖃᖅᑐᖅ ᓂᒋᖅᐸᓯᐊᑕ ᓄᕗᐊᓂ ᐊᐅᓱᐃᑦᑑᑉ ᕿᑭᖅᑖᓗᐊ ᓄᓇᙳᐊᕐᒥ 

ᓴᓂᒧᐊᖓᓂᖓ 76°25’ᐅᐊᖕᓇᖅ ᐊᒻᒪ ᓄᓇᙳᐊᒥ ᑐᑭᒧᐊᖓᓂᖓ 83°01’ᐱᖓᓐᓇᖅ, ᐃᓗᐊᓂ 

ᕿᑭᖅᑕᓂ ᓄᓇᓖᑦ ᐊᕕᒃᑐᖅᓯᒪᓂᐅᔪᓂ ᓄᓇᕗᒻᒥ.   ᓄᓇᓕᒃ ᐃᒪᓐᓇᐸᓘᔪᖅ 320ᑭᓚᒦᑕ 

ᐅᐊᖕᓇᖅ ᑲᓇᖕᓇᖓᓂ ᖃᐅᓱᐃᑦᑐᖅ.   ᒫᓐᓇᓕᓴᖅ ᐊᒥᓲᓂᖏᑦ ᐊᐅᓱᐃᑦᑐᒥ 175(2019).  

Hᐋᒻᒪᓚᒃᑯᖏᑦ ᐊᐅᓱᐃᑦᑐᕐᒥ ᑲᒪᒋᔭᖃᖅᑐᑦ ᐊᐅᓚᑦᑎᔨᐅᓂᕐᒥᒃ ᐃᒪᕐᒥᒃ ᑭᓈᓗᖃᕐᕕᖕᒥᓗ 

ᐊᐅᓚᑦᑎᓕᕆᕝᕕᙱᓐᓂ.   ᑖᒃᑯᐊ ᐊᐅᓪᓚᑦᑎᓕᕆᕝᕖᑦ ᐊᐅᓚᓂᖃᖅᑐᑦ ᒫᓐᓇ ᐊᔪᙱᔾᔪᑎᖓᓄᑦ 

3BM-GRI1520 ᐊᑐᕈᓐᓇᑦᑎᐊᙱᓐᓇᖅᑐᖅ ᑎᑭᓐᓇᓱᖕᓂᖓᓂ ᑎᓯᐱᕆ 8th, 2020. 

Hᐋᒻᒪᓚᒃᑯᖏᑦ ᐊᐅᓱᐃᑦᑐᕐᒥ ᐊᐅᓚᓂᖃᖅᑎᑦᑎᓲᑦ ᐃᒪᖃᕐᕕᓕᕆᕝᕕᖓᓂᒃ ᐱᑎᑦᑎᓪᓗᓂ 

ᐃᒪᑦᑎᐊᕙᖕᒥᒃ ᑰᒃᕕᒋᔭᖓᓂ ᓯᕐᒥᐅᑉ ᑰᒃᕕᓕᐊᖑᓯᒪᔪᒥ.   ᑖᓐᓇ ᐃᓚᐅᑎᑦᑎᔪᖅ ᒪᕐᕉᖕᓂᒃ 

ᐃᒪᖃᕐᕖᖕᓂᒃ, ᐆᓇᖅᑐᖃᐅᑎᖃᕐᕕᒃ, ᐅᖅᑰᓴᐅᑎᖃᕐᕕᑦ, ᐲᖅᓴᐅᑎᓕᕆᓂᕐᒥ ᐊᑐᖃᑦᑕᖅᑐᑦ 

ᓄᓇᓯᐅᑎᓪᓗ ᐃᒥᖅᑕᕈᑎᒋᓗᒋᑦ.   ᒫᓐᓇ ᐊᔪᙱᔾᔪᑎ ᐱᔪᓐᓇᖅᑎᑦᑎᔪᖅ ᐊᑐᕈᓐᓇᕐᓂᕐᒥᒃ 7,700 

m3 ᐃᒪᕐᒥᒃ ᐊᕐᕌᒍᒧᑦ ᐊᑕᐅᓯᕐᒧᑦ.  ᕐᑳᖓ ᑰᒃᕕᓕᐊᖑᓯᒪᔪᖅ ᑰᓲᖅ ᑐᖓᐅᑦᑎᓪᓗᓂ ᒪᕐᕉᒃ 

ᑕᖅᑮᖕᓄᑦ.  Hᐋᒻᒪᓚᒃᑯᑦ ᐃᒻᒥᖅᓱᐃᓲᑦ ᑕᒪᒃᑮᓂᒃ ᐃᒪᖃᐅᑎᕐᔪᐊᓂᑦ ᑰᒃᕕᓕᐊᕆᓯᒪᔪᖅ 

ᑰᒍᓐᓃᖏᓐᓂᖓᓂ.  ᐱᖃᙱᑦᑐᑦ ᖃᓄᑐᐃᓐᓇᖅ ᐱᖃᑖᓂᒃ ᓂᕈᐊᖅᑕᐅᓯᒪᔪᒥᒃ 

ᐃᒻᒥᕐᕕᐅᔪᓐᓇᖅᑐᒥᒃ ᓄᓇᓕᖕᒥ.  

ᖃᐅᔨᓇᓱᒃᑎ ᐱᓕᕆᐊᖃᖅᑐᖅ ᒪᓕᒐᒃᓴᕆᔭᒃᓴᖓᓂᒃ ᓄᑖᖅ ᐃᒪᓕᕆᕝᕕᖕᒥ.  ᐋᖅᑭᒃᓯᒪᓂᒃᓴᖓ 

ᐱᓕᕆᐊᖅ ᐱᒋᐊᖅᑕᐅᓂᐊᖅᑐᖅ ᐋᖅᑭᒃᓯᒪᓂᒃᓴᖓᑕ ᐃᓗᓕᖏᑦ ᐊᖏᖅᑕᐅᓚᐅᖅᑎᓪᓗᒋᑦ.  

ᓄᑖᖅ ᐃᒪᓕᕆᕝᕕᒃ ᐱᖁᔭᐅᔪᖅ ᓴᓇᕙᒃᓗᑎᒃ ᐱᐅᓂᖅᓴᒥᒃ ᐃᒪᑦᑎᐊᕙᖕᒥᒃ ᓈᒻᒪᒍᓱᖁᓪᓗᒋᑦ 

ᑲᓇᑕᒥ ᐃᒥᖅᑕᐅᔪᓐᓇᖅᑐᓄᑦ ᒪᓕᒐᒃᓴᖏᑦ.  ᓄᑖᖅ ᐃᒪᓕᕆᕝᕕᒃ ᐱᓇᓱᒃᑕᐅᔪᖅ ᓴᓇᔭᐅᓗᓂ 

ᐊᐅᓚᓂᖃᓕᕐᓗᓂᓗ ᐊᒡᒋᖅᑐᓂ ᐱᖓᓱᓂᑦ ᑎᓴᒪᓄᑦ ᐊᕐᕌᒍᓄᑦ.  

ᑭᓈᓗᖃᕐᕕᒃ ᐅᑯᓇᙶᖅᑐᖅ ᓴᓇᔪᓕᕆᔭᐅᓯᒪᙱᑦᑐᒥᒃ, ᓴᐴᓗᑕᖃᙱᑦᑐᒥᒃ ᑮᓇᓗᖃᕐᕕᒃ 

ᐊᖏᓂᖃᕐᖢᓂ 19,360 m3.  ᑭᓈᓗᖃᕐᕕᒃ ᐃᓂᖃᖅᑐᖅ 800 ᒦᑕᑦ ᐅᖓᓯᖕᓂᖃᕐᓗᓂ 

ᓄᓇᓕᖕᒥ ᖃᓂᒋᓪᓗᓂᐅᒃ ᐊᒃᑕᑯᖃᕐᕕᒃ.  ᐃᔾᔪᖃᕐᖢᓂ ᑐᑭᓕᐊᖓᔾᔪᑎᖃᙱᖦᖢᓂᓗ 

ᑭᓈᓗᖃᕐᕕᒃ ᖁᖅᑕᒐᐃᑦ ᓄᓇᓪᓚᑦᑖᖑᐃᓐᓇᖅᑐᒥᒃ ᐋᖅᑭᒃᕕᖃᕐᖢᑎᒃ ᑯᕕᑎᑕᐅᓚᐅᙱᓐᓂᖏᓐᓂ 

ᐃᒪᕕᖕᒧᑦ.   ᐊᒃᑕᑯᓕᕆᕝᕕᒃ ᐅᑯᓇᙶᖅᑐᖅ ᐊᒃᑕᑯᖃᕐᕕᒻᒪᕆᒃ ᐊᕙᑎᖓ ᐊᖏᔪᕐᓗ ᓴᕕᕋᔭᒃ 

ᐊᕙᑎᖓ.   ᐆᒃᑑᑕᐅᒧᓂᒃ ᒪᓕᒋᐊᓕᒃᑕᖃᙱᑦᑐᖅ ᐊᐅᓚᑦᑎᓂᕐᒧᑦ ᑲᒪᒋᔭᖃᕐᓂᕐᓄᓪᓗ ᐊᒃᑕᑯᓂᒃ.  



ᐊᒃᑕᑯᓕᕆᕝᕕᒃ ᐊᒡᒍᖅᑐᐃᖃᑦᑕᙱᑦᑐᑦ ᓴᓃᑦ ᐅᓗᕆᐊᓇᖅᑐᓕᖕᓂᑦ ᐴᖃᐅᑎᖏᓐᓂᒃᓗ 

ᐊᑐᕈᓐᓃᖅᑐᑦ ᐃᓚᒃᓴᐅᑎᓂᒃ ; ᐊᓯᖏᓪᓗ ᐃᒪᓖᑦ ᐃᓕᑦᑎᐊᖅᑕᐅᓯᒪᙱᑦᑐᑦ.  

ᖃᐅᔨᓇᓱᒃᑎᑦ ᒫᓐᓇ ᐱᓕᕆᐊᖃᖅᑐᑦ ᐊᒃᑕᑯᓄᑦ ᑕᒻᒪᖅᓯᒪᔪᓕᕆᓂᕐᒥᒃ ᐊᒻᒪ 

ᐊᔪᖏᑦᑎᐊᕋᔭᕐᓂᖓᓄᑦ ᖃᐅᔨᓴᖅᑕᐅᔾᔪᑎᓂᒃ ᐊᒃᑕᑯᓄᑦ ᐊᐅᓚᑦᑎᓂᕐᒥᒃ ᐃᓂᖓᓂ.  

ᐋᖅᑭᒃᓯᒪᓂᒃᓴᖓᓂ ᐱᓕᕆᐊᖅ ᐱᒋᐊᕐᓂᐊᖅᑐᖅ ᓄᑖᒥ ᐃᓂᒃᓴᖓᓂ ᓂᕈᐊᖅᑕᐅᓚᐅᖅᑎᓪᓗᒍ 

ᐃᑲᔪᖅᓱᖅᑕᐅᓗᓂᓗ Hᐋᒻᒪᓚᒃᑯᓐᓄᑦ.  ᐊᑐᕈᓐᓃᖅᑎᑦᑎᔾᔪᑎ ᐱᑕᖃᖅᑐᖅ ᐃᓂᖓᓂ 

ᐊᑐᓕᖅᑎᑕᐅᓂᐊᖅᑐᖅ ᓄᑖᖅ ᐃᓂᒃᓴᖅ ᐋᖅᑭᒃᑕᐅᕌᓂᓚᐅᖅᑎᓪᓗᒍ, ᓴᓇᔭᐅᓚᐅᖅᑎᓪᓗᒍ 

ᐊᑐᓕᖅᑎᑕᐅᑎᓪᓗᒍᓗ.   ᓄᑖᖅ ᐃᓂᒃᓴᖅ ᐃᒻᒥᒃᑰᖅᑐᓂᒃ ᐴᖅᓯᕕᖃᕐᓂᐊᖅᑐᑦ ᐊᐅᓚᓪᓗᒍ 

ᐊᑐᓂ ᐊᔾᔨᖏᖏᑦᑐᑦ ᖃᓄᐃᑦᑑᓂᖏᓐᓂ ᐊᒃᑕᑯᑦ.  ᓄᑖᖅ ᐃᓂᒃᓴᖓ ᐱᓇᓱᒃᑕᐅᔪᖅ ᓴᓇᔭᐅᓗᓂ 

ᐊᐅᓚᓂᖃᓕᕐᓗᓂᓗ ᐊᒡᒋᖅᑐᓂ ᐱᖓᓱᓂᑦ ᑎᓴᒪᓄᑦ ᐊᕐᕌᒍᓄᑦ.  ᓄᑖᖅ ᐃᓂᒃᓴᖓ 

ᐊᕙᓗᓕᖅᑕᐅᓗᓂ ᒪᑐᐃᕐᕕᖃᕐᓗᓂ.  

 

 

 

 

Hᐋᒻᒪᓚᒃᑯᑦ ᐱᓕᕆᐊᖃᖃᑦᑕᖅᑐᑦ ᐊᐅᔭᒃᑯᑦ ᖃᐅᔨᓴᕈᑎᑖᕐᓂᕐᓂ ᑐᓂᓯᕙᒃᖢᑎᒃᓗ ᐊᕐᕌᒍᑕᒫᖅᓯᐅᑦ 

ᐅᓂᒃᑳᓂᒃ ᑭᖑᕙᙱᖦᖢᑎᒃ.  ᐋᖅᑭᒃᓯᒪᑎᑦᑎᓇᓱᓲᑦ ᑕᒪᐃᓐᓂᒃ ᐃᒪᕐᒧᑦ ᐱᔪᓐᓇᐅᑎᓕᖕᓂᑦ 

ᐱᓕᕆᕝᕕᖏᓐᓂ ᒪᓕᑦᑎᐊᕋᓱᒃᖢᑎᒃ ᐊᔪᕐᓇᙱᓐᓂᓕᒫᖓᓂ.  ᑐᒃᓯᕋᐅᑎ ᐊᕐᕌᒍᓄᑦ ᑕᓪᓕᒪᓄᑦ 

ᐃᓱᓕᕝᕕᖃᕐᓗᓂ ᓄᑖᖑᕆᐊᖅᑎᓪᓗᒍ ᐱᔪᓐᓇᐅᑎᖓ ᐱᖁᔭᐅᔪᖅ ᐱᔪᓐᓇᐅᑎᖃᖅᑎᑦᑎᔨᓄᑦ.  

ᐊᑯᓂᐅᓂᖓ ᐊᕐᕌᒍᑦ ᑕᓪᓕᒪᑦ ᐱᑎᑦᑎᓇᔭᖅᑐᖅ ᑐᑭᖃᑦᑎᐊᖅᑐᒥᒃ ᐱᕕᒃᓴᒥᒃ 

ᐱᔪᓐᓇᐅᑎᖃᖅᑎᑦᑎᔨᒧᑦ ᓇᓗᓇᐃᕆᓗᓂ ᐊᔪᙱᓐᓂᖓᓂᒃ ᐊᑯᓂᐅᔪᒃᑯᑦ ᐱᔭᕆᐊᓕᖕᓂᑦ 

ᐱᔪᓐᓇᐅᑎᒥᒃ ᐋᖅᑭᒃᓯᓗᑎᒃᓗ ᒪᓕᑦᑎᐊᖅᑐᓂᒃ ᒪᓕᒋᐊᓕᖏᓐᓂ ᐅᓂᒃᑳᓂᑦ.  


